VOLHOUBARE TOERISME

138 Marine Gastehuis, Hermanus

Agtergrond

Hierdie gastehuis se vertoning tot dusver moet gesien word teen die agtergrond van sy ligging, grootte en beperkte vermoë om ŉ beduidende bydrae te maak rakende sy impak op die omgewing.   Hy kan as’t ware maar net “voor sy eie deur vee” en te alle tye en in alle moontlike opsigte die mees konstruktiewe opsie kies uit die beperkte moontlikhede waarvoor hy te staan kom.
Origens moet daarop gewys word dat sy bestuur die afgelope twee jaar sedert sy totstandkoming gespook het om ŉ mededingende posisie te verkry in die geledere van meer as 120 akkommodasie-instellings in Hermanus en omgewing, baie waarvan veel groter, bekender en meer vermoënd.
Sleutelkwessies
1. Ons praktiese doelwitte sluit in die verantwoordelike verbruik van energie en ander grondstowwe, en die bewaring en bekendstelling van natuurlike bates van ons omgewing.  
2. Sien 3 hieronder.

3. Die gastehuis is geleë direk langs die see, in die hart van die Kaapse fynbos-area.   Van meet af aan was die uitgangspunt dat die inheemse flora benut en bewaar moet word waar moontlik.   So byvoorbeeld word slegs van inheemse (lees plaaslike) plante gebruik gemaak vir verbouing in die beskikbare tuin en ander grond op die perseel.
 Sover moontlik word slegs fynbos gebruik vir blomme-rangskikkings in die gastehuis.   Waar moontlik word in die versiering in die gastehuis ook gebruik gemaak van natuurlike produkte, bv gedroogte bamboes en skulpe.   Hierdie produkte word aangekoop van ondernemings wat oor die nodige lisensies beskik om handel te dryf.

4. Deurgaans word van energiebesparende ipv gloeidraad ligte gebruik gemaak.   Die huis is ontwerp met die maksimum oppervlakte glas aan die noordekant (optimale benutting van sonlig) met groot vensters ook aan die suidekant (optimale benutting van see-en berguitsig).  Hierdeur word die natuurlike lig maksimaal benut.   
In die plafonne is die beste beskikbare isolasie aangebring om in die winter en somer onderskeidelik die stralingshitte binne/buite te hou.  Die gebruik van elektrisiteit vir verkoeling/verhitting word hierdeur tot die minimum beperk.  
Alle linne word sover moontlik in natuurlike sonlig en wind gedroog, met  minimale gebruik van ŉ elektriese droër.   Die skottelgoedwassers is op kragbesparende siklusse gestel.  Vensters en matte word met die hand skoongemaak.  
Indien alle kamers nie beset is nie, word een of twee van die warmwater-silinders afgeskakel ten einde elektrisiteit te bespaar.
5. Nie van toepassing.
6. Alle vaste afval word 2 maal per week deur die Overberg Munisipaliteit verwyder.   Afval word sorteer (bottels, plastiek, ens).

Badkamerprodukte (lyfroom, ens) word in groot maat aangekoop, en in herverbruikbare houers vir badkamers oorgegooi.

Kantoorpapier word hergebruik vir persoonlike aantekeninge, inkooplyste, ens.  
7. Aangeplante flora is aangepas vir natuurlike klimaatstoestande, maw die minimum besproeing addisioneel tot reenval word benodig.   ŉ Drup-besproeingstelsel is aangelê om verdamping tot minimum te beperk.
· Enige water-lekkasies word onmiddellik herstel.

· Groot/klein volumereguleerders in al die spoeltoilette is in gebruik.

· 66% van die gastebadkamers het slegs storte (geen baddens).

8. 138 Marine Gastehuis is ŉ rookvrye huis.

9. Daar is ŉ brandblusser op die perseel.   Alle gaste word voorsien van ŉ “opwenbare” flitslig in geval van elektrisiteits-onderbreking.
10. Gaste word verwys na:

· Die Walvis-museum, die Ou Hawe-museum, en die De Wet-museum op Hermanus

· “Township” toere, die “Historiese Hermanus”-toer en ŉ toer van die Perlemoen-plaas
· Die gaste het toegang tot  ŉ boeke-versameling wat eg Suid-Afrikaanse flora, fauna, omgewing, letterkunde, ens insluit.
11. Goedkeuring is van al die bure verkry vir die oprigting en bedryf van die Gastehuis.

· In die bou van die gastehuis is op een uitsondering na slegs van plaaslike verskaffers gebruik gemaak.

· In die bou van die huis is slegs plaaslike kontrakteurs gebruik.
· Sover moontlik word in die bedryf van die gastehuis (vaste bates sowel as verbuikbare bates) slegs van plaaslike verskaffers gebruik gemaak.

· Alle lede van die voltydse en deeltydse personeel is afkomstig uit die plaaslike omgewing.
· Geldelike donasies word op onderskeidelik ŉ weeklikse en maandelikse basis aan een behoeftige individu en ŉ ander gesin in die gemeenkap gegee.
· Gaste word op ŉ daaglikse basis verwys na plaaslike besighede (winkels en restaurante)
12. Kontrakte en posbeskrywings van voltydse werknemers is in plek en volgens die standaarde vasgestel deur die Departement van Arbeid vir die Gasvryheidsbedryf.  
· Die permanente personeel beskik reeds oor toepaslike formele opleiding.  Voortdurende intensiewe indiensopleiding word gedoen.

13. Plaaslike toergidse en huurmotorbestuurders word bespreek vir gebruik deur gaste.

14. Alle werknemers ontvang ŉ ver bo-gemiddelde vergoeding relatief tot ander gastehuise.   ŉ 13de salaris tjek is deel van die vergoedingspakket, en prestasie bonusse word na verdienste toegeken.

15. Die twee eienaars is voltyds betrokke by die bestuur en dienslewering.

· Elke gaste-slaapkamer beskik oor ŉ en suite badkamer (minimum:  stort, twee wasbakke, toilet).   Alle beddens is koningin- of koningsgrootte.  (Laasgenoemde kan omskep word in twee enkelbeddens indien verlang.) Voldoende hangkasruimte word voorsien.
· Aangesien die profiel van die besoekersmark dui op ongeveer 85% buitelandse toeriste, word besondere tyd en aandag daaraan spandeer om gaste in te lig oor plaaslike omstandighede, aktiwiteite, en besienswaardighede.   

16. Sowel die besoekersboek, as internet-kommentaar op gespesialiseerde akkommodasie webwerwe, dui op ŉ besonder hoë waardering van die verblyfervaring van gaste.  
17. Sien ander kommentaar.

18. Die huis beskik oor ŉ gesofistikeerde alarmstelsel wat elke aand geaktiveer word.   By geleentheid word addisionele nagpatrollie-diensteaangevra om gaste veiligheid ten alle tye te verseker.

19. Sien ander kommentaar.

20. Die gastehuis is nie uitsluitlik as ŉ besigheid beplan en tot stand gebring nie.
· Die sakeplan het daarvoor voorsiening gemaak dat dit ook as woonhuis vir die eienaars moet dien.  Origens moet genoem word dat dié sakeplan ŉ ongeskrewe, maar dinamiese konsep is wat op daaglikse konsensus-besluitneming tussen die eienaars berus.
· Die gastehuis is dan ook op  ŉ kontantbasis gebou sonder om ŉ verband aan te gaan.  Alles in ag genome kan die normale oorwegings waarvolgens opbrengs op belegging in ŉ streng sakekonteks bereken word, moeilik van toepassing gemaak word.
· Nietemin kan gesê word dat dit tans op ŉ gesonde winsbasis bedryf word.
· Besetting is baie bevredigend danksy goeie verhoudings met verskeie gevestigde toer-operateurs en die effektiwiteit van die internet as bemarkingsmedium.
· Volgens alle aanduidings, met die voorafgaande in ag genome, lewer die onderneming in sy huidige formaat ŉ beduidende bydrae tot volhoubare toerisme in hierdie omgewing.

